
				இப்பக்கம் மெய்ப்பு பார்க்கப்படவில்லை
பயிற்றலின் உபாயங்கள் 1892

4. வீட்டு வேலை

மொழிப் பாடத்தில் ஆசிரியர் மாணுக்கர்கட்கு வீட்டில் செய்துவரும்படி தரும் வீட்டு-வேலையையும் பயிற்றலின் உபாயமாகக் கருதலாம். கவனத்துடன் தயாரிக்கப்பட்டு, தேவையறிந்து கொடுக்கப்பட்டு, தயவுடன் திருத்திக் கொடுக்கப்படும் வீட்டு-வேலையைப் பயனற்றது என்று சொல்ல முடியாது. மாணுக்கரின் கல்விப்பயிற்சியில் அஃது எய்துவிக்கும் பயனே நன்கு அறியலாம். மாணக்கர் தன்மையை யறிந்து கற்பிக்கும் ஆசிரியர்களும், தம் குழந்தைகளின் கல்வியில் நேரிய முறையில் அக்கறை காட்டும் பெற்ருேர்களும் வீட்டு-வேலையின் இன்றியமையாமையை நன்கு உணர்வர். வீட்டிலிருக்கும்பொழுது கல்வியில் கருத்தைச் செலுத்தாது அங்குமிங்கும் அலைந்து திரிந்து சிறு குறும்புகள் விளைவிக்கும் மாளுக்கர்களைப் படிப்பில் திருப்புவதற்கு வீட்டு-வேலே ஓரளவு துணை புரியும் என்று சொல்லப்படுகின்றது.

வெறுக்கப் படுவதன் காரணம் : இத்தகைய வீட்டுவேலையைக் குறித்துப் பல மாறுபட்ட கருத்துக்கள் தோன்றி யுள்ளன . சாதாரணமாக ஆசிரியர்கள் தரும் வீட்டு-வேலையால் தீமைதான் அதிகம் விளைகின்றதாகக் கூறப்படுகின்றது. பெரும்பான்மையான அறிஞர்களும் கல்வி நிபுணர்களும் வீட்டு-வேலையே வேண்டாம் என்று சொல்லும் அளவுக்கு அதனை வெறுத்தொதுக்கத் துணிகின்றனர். பெரும்பான்மையான பெற்ருேர்களும் மாணுக்கர்கட்குத் தரப்பெறும் வீட்டு-வேலையை வெறுக்கின்றனர். இதற்கு அவர்கள் பல காரணங்களைத் தருகின்றனர். பெரும்பான்மையான மாணுக்கர்கள் வீட்டு-வேலையை ஒரு சுமையாகவே கருதி சிறிதும் உற்சாகமின்றி அதைச் செய்து காலத்தைக் கழிக்கின்றனர். இதல்ை மாணுக்கரின் உடல் நலம் பாதிக்கப்படுகின்றது. அக்கறையுடன் பயிலும் மாணுக்கர்களும் அதிகம் உழைத்து உடலைக் கெடுத்துக் கொள்ளுகின்றனர். பிற்போக்குள்ள மாளுக்கர்கள் வீட்டு

				 இப்பக்கம் கடைசியாக 10 பெப்பிரவரி 2018, 12:35 மணிக்குத் தொகுக்கப்பட்டது.

